
IRAGARKIAK

Beste iragarki ofizial batzuk
INDUSTRIA, TRANTSIZIO ENERGETIKO ETA JASANGARRITASUNAREN SAILA

IRAGARKIA, 2026ko otsailaren 24koa, Industria, Trantsizio Energetiko eta Jasangarritasuneko Ara-
bako lurralde-ordezkariarena, zeinaren bidez jendaurrean jartzen diren «Barrundia 220 kV-ko
azpiestazio berria» eta «Energia Elektrikoa garraiatzeko 220 kV-ko aireko linea: Elgea-Barrun-
dia zirkuitu bikoitza, eta Vitoria-Elgea eta Elgea-ltxaso zirkuitu sinpleak Vitoria-Barrundia eta
Barrundia-ltxasora birkonfiguratzea» proiektuak, Barrundia udal-mugartean, Arabako Lurralde
Historikoan.

Martxoaren 31ko 48/2020 Dekretuaren 10. artikuluan aurreikusitakoa betez, 2000ko abendua-
ren 1eko 1955/2000 Errege Dekretuaren 144. artikuluarekin bat, eta hura garatzen duen azken
xedapen lehenengoarekin bat etorriz; halaber, 1957ko apirilaren 26ko Desjabetze Legearen Arau-
diaren 17. artikuluan xedatutakoarekin; abenduaren 26ko 24/2013 Legearen 53-56. artikuluekin
eta Sektore Elektrikoari buruzko Legearen 55. artikuluarekin bat; eta abenduaren 9ko 21/2013
Ingurumen Ebaluazioaren Legearekin eta Euskadiko Ingurumen Administrazioaren aben-
duaren 9ko 10/2021 Legearekin bat eginez, jendaurrean jartzen da instalazio elektrikoaren
proiektua. Proiektu horren xedea da aurretiazko administrazio-baimena, eraikuntza-baimena,
ingurumen-inpaktuaren adierazpena, eta desjabetu beharreko ondasun eta eskubideen zerrenda
zehatza izapidetzea.

Espedientea: 01ATY202600001.
— Eskatzailea: Red Eléctrica De Espafia, S.A.U. (CIF: A85309219).

— Eskatutako izapideak: aurretiazko eta eraikuntza administrazio baimenak, onura publikoaren
deklarazioa eta ingurumen inpaktuaren adierazpena.

— Helburua: Sarean konexio berriak egiteko aukera ematea eta 2021-2026 plangintzan aurrei-
kusitako linea berkonfigurazioa gauzatzea, azpiestazio berria konektatzea eta garraio-sarea
indartzea bermatuz, horniduraren segurtasuna eta gaitasuna nabarmen hobetzea eremuan.

— Udalerria: Barrundia (Araba).

— Proiektuak: «Barrundiako 220 kV-ko azpiestazio berria», Barrundiako udalerrian (Araba).
Francisco Javier Rodriguezek sinatua.

«Energia Elektrikoa garraiatzeko 220 kV-ko aireko linea: Elgea-Barrundia zirkuitu bikoitza, eta
Vitoria—Elgea eta Elgea—ltxaso zirkuitu sinpleak Vitoria—Barrundia eta Barrundia—Itxasora birkonfi-
guratzea», Barrundia udalerrian (Araba). David Gonzalez Jouanneauk sinatua.

— Ondasun eta eskubide ukituak: iragarki honen eranskinean jasotakoak.
— Aurrekontua: 8.424.664 euro eta 1.115.346 euro.

Instalazioen aurretiazko administrazio-baimena eta eraikuntza-baimena ematea Arabako Indus-
tria, Trantsizio Energetiko eta Jasangarritasuneko Lurralde Ordezkaritzari dagokio. Baimen horiek
jendaurreko informazioaren izapidea bete behar dute, eta hori proiektuaren ingurumen-inpak-
tuaren azterlanarekin jendaurreko izapidearekin batera egingo da, Ingurumen Ebaluazioaren
abenduaren 9ko 21/2013 Legearen 36. artikuluan xedatutakoari jarraikiz.

Hori guztia jendaurrean jartzen da interesdunek eta, oro har, herritarrek dagokien dokumenta-
zioa aztertu ahal izan dezaten Arabako Industria, Trantsizio Energetiko eta Jasangarritasuneko
Lurralde Ordezkaritzan, Vitoria-Gasteizko Samaniego kalea 2 zenbakian kokatuta, edo honako
URL honetan: https://www.euskadi.eus/eusko-jaurlaritza/energia-meategiak/hasiera/

Bada, 30 egun balioduneko epea egongo da egoki iritzitako alegazioak aurkeztu ahal iza-
teko, iragarki hau argitaratu eta hurrengo egunetik aurrera. Ordezkaritza honi aurkeztu beharko
zaizkio alegazioak, idatziz edo EAEko Administrazio Publikoaren erregistro elektroniko oroko-
rraren bidez (https://www.euskadi.eus/erregistro-elektroniko-orokorra/web01-sede/eu/), edo
Administrazio Publikoen Administrazio Prozedura Erkidearen urriaren 1eko 39/2015 Legearen
16. artikuluan aurreikusitako moduren batean.

Ohartarazten da pertsona juridikoak, nortasun juridikorik gabeko entitateak eta urriaren 1eko
39/2015 Legearen 14. artikuluan identifikatutako beste subjektu batzuk behartuta daudela admi-
nistrazio publikoekin bitarteko elektronikoen bidezko harremana izatera, administrazio-prozedura
baten edozein izapide egiteko. Hori dela eta, jendaurrean jartzeko izapide honetan alegazio-
ren bat jarri nahi izanez gero, nahitaez aurkeztu beharko dute bitarteko elektronikoen bidez
aipatutakoek.

Vitoria-Gasteiz, 2026ko otsailaren 24a.

Industria, Trantsizio Energetiko eta Jasangarritasuneko Arabako lurralde-ordezkaria,
JAVIER AIZPURU OCHOA DE ERIBE.

